                        ህዝባዊ ወያነ ሓርነት ትግራይ (ህወሓት) ብድሕሪ መጋረጃ፡
ኣመል ምስ መግነዝ ዝበሃል ቢሂል ኣብ ሕብረተ-ሰብና ልሙድ ምሳሌ እዩ፡፡   እዚ ማለት በዓል ክፉእ ተግባር ክሳብ ጉድጓድ ዝኣቱ ኣመሉ ከይገደፈ ጸሓይ ትዓርቦ።  ህዝባዊ ወያነ ሓርነት ትግራይ (ህወሓት) በዛ ምሳሌ እትግለጽ ዓለታዊት ጭፍራያ።  ካብ ዝተወልደትሉ ክሳብ ትዓርበሉ ተንኮል ክትነዝሕ፡ ብድሕሪ መጋረጃ ኮይና ህውከት ትኣጉድ እንሆ ሎሚ ንተጋሩ መረትኩም ባድመ ዛላምበሳ ወዘተ----ንኤርትራ ይወሃብ ኣሎ ሃየ ተላዓሉ ባድመ ናትናያ ኣይንወጽእን በሉ እናበለት ብድሕሪ መጋረጃ ኮይና ጸረ ሰላም ትጉስጉስ ኣላ።  እዚ ብተጋሩ ዝርኤ ዘሎ ብፍርዲ ኣይንርዕምን ዝብል ናይ እምቢታ ሰላማዊ ሰልፍታት ንህዝቢ ትግራይ ካብ ጎረባብቱ ኣዝዩ ዝንጽሎን ኣብ ናይ ቀደም ድኽነቱ ዝመርሕን ድኣንበር እቲ መሬት ኤርትራ ይኹን መሬት ወልቃይት ዘሚትካ ከምዘይንበር ጠፊኡዎም ኣይኮነን።

ወያነ ብስም ትግራዎት ሸቂጣ ድኣንበር ህዝቢ ትግራይ ብጀካ ውሑዳት ምስኣ ዝደናገጹ መብዛሕትኡ ካብቲ ኣብ ግዜ ሃይለስላሴ ይኹን መንግስቱ ዝነበሮም መነባብሮ ዝተሓተ ናብራዮም ዝነብለ ዘሎዉ።  ኣብ መቐለ ርሻናት (በላሶታት) እንተተሃንጸ ንህዝቢ ሓውዜን፡ ተንቤን ወዘተ --- እንጀራ ኣይኮኖምን እዩ። እቲ ዝኸፍኤ ሽግር ህዝቢ ትግራይ ንወያነ ከም ነባሪት ቆጺሩ ነቲ ዝመጽእ ትግራዋይ ዎሎዶ ከይሓሰብ ኣብ ልዕል በሄራት ኢትዮዕያ ዘይተኣደነ ግፍዕታት ክፍጸም ከሎ ዓገብ ዘይምባሉ ጥራሕ ዘይኮነ ደድሕሪ ጃንዳ ምስዓቡዩ።  ከም ውጺኢቱ ህዝቢ ኢትዮጵያ ነቲ ዝወረዶ ግፍዕታት ክጽመሞ ስለ ዘይከኣለ ሂወቱ እናኸፈለ ኣንጻር ትግራዎት ዝገብሮ ዘሎ ሃድን ናብ ትግራይ ከም ዝምለሱ ገሩዎም ኣሎ።  ናዕቢ ኢትዮጵያውያን ኣንጻር ወያነ ነዚ ሕጂ ንራዮ ዘሎና ለውጥታት ከኸትል ኪኢሉ።

